
Noorazlina Ahmad dan Najah Lukman
Fakulti Pengurusan dan Perniagaan, UiTM Cawangan Terengganu

P
ada 28 Jun 2022 yang lalu, 
satu program khidmat komuniti 
membersihkan pantai di sepanjang 
persisiran pantai Dungun telah 
berjaya dianjurkan oleh UniversitiTeknologi 
MARA (UiTM) Cawangan Terengganu 

bersama Universitas Islam Sultan Agong, 
Indonesia (UNISSULA). Program ini juga 
meiibatkan kerjasama dengan Majlis 

Perbandaran Dungun, Pejabat Tanah Dungun, 
Geng Plastik Ija (GPI), Kumpulan SIG 3rd HAND, 
Program Siswa Sihat (di bawah Kementerian 
Kesihatan Malaysia) dan masyarakat setempat.

UiTM Cawangan Terengganu secara tidak 
langsung dapat mempromosikan program 
berbentuk khidmat komuniti dan mampu 
menyebarkan aura positif dalam kerja-kerja 
kesukarelawan kepada peserta dan masyarakat 
setempat. Seterusnya mampu mempromosikan 
negeri Terengganu sebagai sebuah negeri 
yang bersih dan bebas sampah satu hari nanti. 
Aktiviti ini selari dengan seruan dari Menteri 
Besar Terengganu, Dr Ahmad Samsuri Mokhtar 
yang inginkan negeri Terengganu maju berkat 
dan sejahtera. lanya juga mencapai beberapa 
objektif di bawah Sustainable Development

Goal iaitu nombor 11, 13 dan 14.

Program kolaborasi ini melibatkan warga 
UiTM (37 orang pensyarah dan 69 orang 
pelajar), 4 dosen dan 30 pelajar UNISSULA, 
Semarang, Indonesia, 133 orang pesertadari 
Geng Plastik Ija (GPI) Terengganu, dan 46 
peserta orang awam. Program yang julung 
kali diadakan ini juga mendapat kerjasama 
dari pelajar dan guru Sekolah Kebangsaan 
Batu 7. Ini menjadikan jumlah keseluruhan 
peserta Beach Clean Up adalah seramai 320 
orang yang membersihkan pantai Dungun 
secara serentak dari Pantai Teluk Gadung ke 
Kuala Dungun pada petang 28hb Jun 2022 
dan berjaya mengumpulkan sejumlah 692 
kg sampah serta 25 kg barang kitar semula 
berbentuk plastik.

Sebanyak lima checkpoint telah dibuka 
bagi mengagihkan bilangan peserta secara 
sama rata dalam aktiviti pembersihan 
ini. Sampah yang boleh dikitar semula 
diasingkan dan dijual kepada syarikat 
kitar semula Awie Metal Sdn Bhd yang 
beroperasi di Dungun. Hasil jualan sampah 
kitar semula ini disumbangkan kepada 
kelab GPI. Kelab GPI dalam program ini 
bertindak sebagai peneraju dan pelaksana 
program yang memberi sokongan dalam 
menyediakan plastiksampah,sarung tangan 
dan air mineral kepada peserta. Pada hari 
berkenaanjuga, prog ram bertambah meriah 
dan bersemangat apabila pengerusi GPI, 
Encik Zulkifli Sarji turut hadir bersama-sama 
menjalankan aktiviti plogging berkenaan 
bersama peserta.

Sebanyak 193 pek makanan telah diagihkan 
kepada sebahagian peserta Beach Clean 
Up yang telah ditempah daripada Pokcik 
(Orang Kelainan Upaya) bagi menyokong 
perniagaan beliau yang secara tidak 

langsung membangunkan ekonomi 
tempatan di bandar Dungun.

UiTM Cawangan Terengganu merasa 
bertanggungjawab untuk melindungi dan 
menjaga alam sekitar kerana kami percaya 
usaha yang sedikit jika dilakukan secara 
berterusan dan bersungguh-sungguh, 
mampu membawa perubahan yang besar 
kepada alam sekitar.

